
К И Р И С И Ў 
 

 
 
  

 
 Өзбекстан Қаҳарманы ҳәм Өзбекстан халық шайыры Абдулла Ариповтың 

туўылғанына быйыл 80 жыл толады. Усы мүнәсибет пенен бул сәне республикамыз бойлап 

кең түрде белгиленип атыр. Солар қатарында Мәлимлеме – китапхана орайында да бир 

қанша ис илажлар исленип атыр. Жазыўшы – шайырлар,  студент жаслар ҳәм китапханамыз 

пайдаланыўшылары менен биргеликте  ушырасыў кешелер өткерилмекте, китап 

көргизбелери исленип қойылмақта. Ал Мағлыўмат библиография хызмети тәрепинен болса 

шайырдың өмири ҳәм дөретиўшилик хызмети менен қызығыўшылар ушын әдебиятлардың 

усыныў дизими дүзилип отыр. 

 
 
Бул усыныў дизим 3 бөлимнен ибарат: 

 
1. Абдулла Ариповтың өмири ҳәм дөретиўшилик хызмети 

 
2. Абдулла Ариповтың шығармалары 

 
3. Абдулла Арипов ҳәм оның шығармалары ҳаққында 

 
 
 
                        

Абдулла Ариповтың өмири 
   ҳәм дөретиўшилик хызмети 

 

 
 
 

 
 Өзбекстан Қаҳарманы ҳәм Өзбекстан халық шайыры, мәмлекетлик ҳәм жәмийетлик  
ғайраткер Абдулла Арипов 1941-жылы Қашқадәрья ўалаяты, Қасан районы Некоз аўылында 
дийхан шаңарағында дүньяға келген. Ол 1958-жылы орта мектепти алтын медаль менен 
табыслы тамамлап, Ташкент  мәмлекетлик университетиниң журналистика факультетине 
оқыўға киреди ҳәм оны 1963-жылы табыслы тамамлап шығады. 1963-69-жыллардан баслап 
бирқанша баспаларда редакторлық жумысларда ислеген. Мысал ушын «Ёш гвардия», Ғафур 
Ғулом атындағы «Адабиёт ва санъат» баспаларында редактор (1964-1974), «Шарқ юлдузи» 
журналында әдебий қәнийге ҳәмде бөлим баслығы (1974-1976), Өзбекстан Жазыўшылар 
бирлеспесинде әдебий мәсләҳәтши (1976-1982), Ташкент ўалаят бөлиминде жуўаплы хаткер 
(1982-1985), «Гулхан» журналында редактор (1983-1985), 1966-жылдан баслап Жазыўшылар 
бирлеспеси баслығы, 1989-жылдан бери Өзбекстан Республикасы  Авторлық  хуқуқын 
қорғаў мәмлекетлик агентлиги баслығы лаўазымында ислеген. 
 Абдулла Арипов дәслепки қосықларын студентлик дәўиринен баслап, мәселен 
«Алтын балық», «Мен не ушын сүйемен Өзбекстанды»  сыяқлы қосықлары менен өзбек 



поэзиясына кирип келгенинен дерек берген. Арадан көп өтпей «Кишкене жулдыз» атлы 
қосықлар топламы 1965-жылы баспадан шыққан. Соннан кейин шайырдың «Көзлерим 
жолыңда» (1966), «Анажан» (1969), «Руўҳым», «Өзбекстан» (1971), «Хотирот», «Журтым 
самалы» (1974),  «Жузбе-жуз», «Хайрат» (1979), «Нажат қаласы» (1981), «Жыллар әрманы» 
(1983), «Ҳаж дәптери», «Мунажат» (1992), «Сайланма» (1996), «Дүнья» (1999), «Шайыр 
жүреги» (2003) атлы қосық китаплары баспадан шықты. 
 А. Арипов поэзия әлемине өткен әсирдиң 60-жыллары кирип келди. Оның дәслепки 
қосықларындағы романтикалық кейпият әсте ақырын өз орнын философиялык ҳәдийселерге 
босатып берип шайырдың өмирде жүз берип атырған ўақыя ҳәм ҳәдийселерге мунәсибети 
кескин түс алды. Сол мәнисте «Алтын балық», «Қорықхона», «Генетика»,  сыяқлы 
қосықлары А. Ариповтың лирик поэзия жанрын өмир машқалалары тәсири есабына 
кеңейтирип баратырғанынан дерек береди. Абдулла Арипов ғәрезсизлик жылларында 
әдебияттың түрли жаңрларында дөретиўшилигин баслады. Сол дәўирде әдилликтиң 
тиклениўи, өтмиште жасаған сәркардалар ҳәмде уламалар естелигиниң қәдирлениўи  
Абдулла Ариповтың Амир Темурдың Орта Азия халықлары тарийхый тәғдиринде ойнаған 
уллы ролин көрсететуғын «Соҳибқирон» лирик драмасын жазыўға илҳамландырды.  Бул 
шығармасы республиканың барлық үлкен-үлкен театр сахналарында ҳәм қоңсылас 
мәмлкетлер театр сахналарында да қойылды.  
 Абдулла Арипов – Өзбекстан  мәмлкетлик гимнин  жазды (1992). Наўрыз ҳәм 
Мустақыллық байрамларын  өткериў бойынша жазылған сценарийлердиң көпшилигиниң 
авторы. Соның менен бир  қатарда Данте «Илохий комедия» сының «Дозак» бөлимин, А. С. 
Пушкин, Н. А. Некрасов, Т. Г. Шевченко, Л. Украинка, Р. Гамзатов, К. Кулиев ҳәм М. 
Байжиев шығармаларын өзбек тилине аўдарған. Өз нәўбетинде оның мийнетлери баҳаланып 
бир қанша сыйлықлар менен сыйлықланды. Мысал ушын: Ҳамза атындағы (1983) ҳәм 
Алишер Наўайы атындағы (1992) Өзбекстан мәмлекетлик сыйлықтың лауреаты. Буннан 
басқа Өзбекстан Қаҳарманы (1992) ҳәм Өзбекстан халық шайыры   (1990)  атақларына ийе 
болды. Өз гезегинде 1990-жылдан Өзбекстан Олий Кеңгаши, 1995-жылдан  Өзбекстан Олий 
Мажлиси депутаты болып жәмийетлик жумысларға белсене қатнасты. 
 
 
                      
 

Абдулла Арипов шығармалары  
қарақалпақ тилинде 

